ТАЛДАМАЛЫҚ АНЫҚТАМА
 «Жетісу облысының жұмыспен қамтуды үйлестіру және әлеуметтік бағдарламалар басқармасы» мемлекеттік мекемесінің «Бәйтерек» күндізгі болу орталығы» коммуналдық мемлекеттік мекемесі қызметінің сыбайлас жемқорлық тәуекелдерін ішкі талдау 
нәтижелері туралы 



Талдықорған қаласы                                                   23 желтоқсан 2024 жыл


 «Жетісу облысының жұмыспен қамтуды үйлестіру және әлеуметтік бағдарламалар басқармасы» мемлекеттік мекемесінің «Бәйтерек» күндізгі болу орталығы» коммуналдық мемлекеттік мекемесі қызметіндегі сыбайлас жемқорлық тәуекелдеріне ішкі талдау Қазақстан Республикасы Мемлекеттік қызмет істері және сыбайлас жемқорлыққа қарсы іс-қимыл агенттігі Төрағасының 2016 жылғы 19 қазандағы № 12 бұйрығымен бекітілген сыбайлас жемқорлық тәуекелдеріне ішкі талдау жүргізудің үлгілік қағидаларына сәйкес жүргізілді.

Сыбайлас жемқорлық тәуекелдерін ішкі талдау объектісінің атауы:
«Жетісу облысының жұмыспен қамтуды үйлестіру және әлеуметтік бағдарламалар басқармасы» мемлекеттік мекемесінің «Бәйтерек» күндізгі болу орталығы» коммуналдық мемлекеттік мекемесі (бұдан әрі – Орталық).

Сыбайлас жемқорлық тәуекелдеріне ішкі талдау жүргізу негізі:
«Сыбайлас жемқорлық тәуекелдеріне ішкі талдау жүргізу туралы» Орталық директорының 2024 жылғы 08 ақпандағы № 38/1-н бұйрығы (қосымшада).

Сыбайлас жемқорлық тәуекелдеріне ішкі талдау жүргізу кезеңі:
2024 жылғы 02 желтоқсаннан бастап, 23 желтоқсанға дейін.

Орталықтың қызметінің талданатын кезеңі:
2024 жылдың қаңтар айынан бастап, 2024 жылдың желтоқсан айына дейін.

Сыбайлас жемқорлық тәуекелдеріне ішкі талдау келесі бағыттар бойынша жүргізілді:
1) Орталықтың қызметін қозғайтын ішкі нормативтік құжаттарда сыбайлас жемқорлық тәуекелдерін анықтау;
2) Орталықтың ұйымдастырушылық-басқарушылық қызметінде сыбайлас жемқорлық тәуекелдерін анықтау.


1. Орталықтың қызметін қозғайтын ішкі нормативтік құжаттарда сыбайлас жемқорлық тәуекелдерін анықтау.

1.1. Орталық өз қызметін «Жетісу облысының жұмыспен қамтуды үйлестіру және әлеуметтік бағдарламалар басқармасы» мемлекеттік мекемесінің 2024 жылғы 23 мамырдағы № 57-ө бұйрығымен бекітілген Жарғы (бұдан әрі – Жарғы) негізінде жүзеге асырады. 
Мемлекеттік басқарудың тиісті саласына (аясына) басшылық ету жөніндегі уәкілетті орган «Жетісу облысының жұмыспен қамтуды үйлестіру және әлеуметтік бағдарламалар басқармасы» мемлекеттік мекемесі болып табылады.  
Орталықтың қызметі Қазақстан Республикасының 2023 жылғы 20 сәуірдегі  Әлеуметтік Кодексіне, «Халықты әлеуметтік қорғау саласында жартылай стационарлық жағдайда арнаулы әлеуметтік қызметтер көрсету стандартын бекіту туралы» Қазақстан Республикасы Премьер-Министрінің орынбасары - Еңбек және халықты әлеуметтік қорғау министрінің 2023 жылғы 29 маусымдағы № 263 бұйрығына (бұдан әрі – Стандарт), «Арнаулы әлеуметтік қызметтер көрсететін ұйымдар қызметінің қағидаларын бекіту туралы» Қазақстан Республикасы Премьер-Министрінің орынбасары - Еңбек және халықты әлеуметтік қорғау министрінің 2023 жылғы 22 маусымдағы № 230 бұйрығына негізделген жартылай стационарлық тәуліктің күндізгі уақытында ұзақ немесе уақытша болуға, 90 орынға арналған психоневрологиялық ауытқулары бар және тірек-қимыл аппараты бұзылған бір жарым жастан он сегіз жасқа дейінгі мүгедектігі бар балаларға  бюджет қаражаты есебінен арнаулы әлеуметтік қызметтер көрсету үшін құрылған заңды тұлға мәртебесіне ие коммерциялық емес ұйым болып табылады.
Орталықтың мақсаты мен негізгі міндеттері: арнаулы әлеуметтік қызметтердің кепілдендірілген және қосымша көлемін ұсыну. «Халықты әлеуметтік қорғау саласында арнаулы әлеуметтік қызметтер көрсету стандарттарын бекіту туралы» Қазақстан Республикасы Премьер-Министрінің орынбасары - Еңбек және халықты әлеуметтік қорғау министрінің 2023 жылғы 29 маусымдағы № 263 бұйрығына сәйкес арнаулы әлеуметтік қызметтер көрсету, қызмет алушылардың жеке қажеттіліктерін ескере отырып, олардың жеке даму, әлеуметтену және интеграция деңгейін арттыруға, ұсынылатын арнаулы әлеуметтік қызметтердің сапасы мен тиімділігін арттыруға бағытталған арнаулы әлеуметтік қызметтер көрсету.
Орталық келесі қызмет түрлерiн жүзеге асырады:
1) қызметтерді алушыларды олардың ауруларын, жағдайының ауырлығын, жасын ескере отырып қабылдау және орналастыру, оларды жаңа жағдайға бейімдеу бойынша іс-шаралар жүргізу;
2) қызметтерді алушылардың жеке басына қолсұғылмаушылығы мен қауіпсіздігін қамтамасыз ету;
3) қолайлы моральдық-психологиялық жағдай жасау;
4) қызметтерді алушыларға бекітілген Стандартқа сәйкес сауықтыру және әлеуметтік-оңалту іс-шараларын өткізуге бағытталған қажетті арнаулы әлеуметтік қызметтер кешенін ұсыну арқылы жан-жақты көмек көрсету;
5) қызмет алушыларды және олардың отбасы мүшелерін арнаулы әлеуметтік қызмет көрсетудің көлемі мен түрлері, ішкі тәртіп қағидалары туралы хабардар ету;
6) еңбекті ұйымдастыруды жетілдіру және персоналдың біліктілігін арттыру;
7) коммуналдық мемлекеттік мекеменің қаржылық-шаруашылық  қызметін жүзеге асыру;
8) қайырымдылық қоғамдар мен қорлардың көмегін, сондай-ақ ақылы негізде арнаулы әлеуметтік қызмет көрсеткені үшін алынған қаражатты коммуналдық мемлекеттік мекеменің материалдық-техникалық базасын жақсартуға және абаттандыруға мақсатты пайдалану.
Орталық өз қызметін жүргізу барысында Қазақстан Республикасының Конституциясын, Азаматтық Кодексін, Әлеуметтік Кодексін, Еңбек Кодексін, Қазақстан Республикасындағы баланың құқықтары туралы заңын, сыбайлас жемқорлыққа қарсы іс-қимыл туралы заңын, мемлекеттік сатып алу туралы заңын және «Халықты әлеуметтік қорғау саласында жартылай стационарлық жағдайда арнаулы әлеуметтік қызметтер көрсету стандартын бекіту туралы» Қазақстан Республикасы Премьер-Министрінің орынбасары - Еңбек және халықты әлеуметтік қорғау министрінің 2023 жылғы 29 маусымдағы № 263 бұйрығын, «Арнаулы әлеуметтік қызметтер көрсететін ұйымдар қызметінің қағидаларын бекіту туралы» Қазақстан Республикасы Премьер-Министрінің орынбасары - Еңбек және халықты әлеуметтік қорғау министрінің 2023 жылғы 22 маусымдағы № 230 бұйрығын, сондай-ақ Орталықтың реттеуші ішкі нормативтік құжаттарын басшылыққа алады:
1) «Жетісу облысының жұмыспен қамтуды үйлестіру және әлеуметтік бағдарламалар басқармасы» мемлекеттік мекемесінің 2024 жылғы 23 мамырдағы № 57-ө бұйрығымен бекітілген Жарғысы.
2) 15 маусым 2021 жылғы бекітілген «Кәсіптік әдеп жөніндегі мекеме қызметкерлеріне арналған әдістемелік ұсынымдар лауазымдық міндеттерді орындау кезіндегі мінез-құлық»
3) 03 қаңтар 2023 жылы бекітілген «Мүдделер қақтығысын реттеу жөніндегі ережесі»
4) 12 ақпан 2024 жылы бекітілген «Сенім жәшігі туралы ереже»
5) 03 қаңтар 2023 жылы бекітілген «Сыбайлас жемқорлыққа қарсы комплаенс-қызметі туралы»
6)  04 қаңтар 2024 жылғы «Ішкі тәртіп ережесі»
7) 02 қазан 2023 жылғы № 0343 «Ұжымдық еңбек шарты»
Талдау барысында, Орталықтың қызметін регламенттейтін Жарғы мен ішкі нормативтік құжаттар зерделенді. Сыбайлас жемқорлық құқық бұзушылықтарды жасауға ықпал ететін дискрециялық өкілеттіктер мен ережелер талдау нәтижелері бойынша анықталған жоқ. 

2. Орталықтың ұйымдастырушылық-басқарушылық қызметінде сыбайлас жемқорлық тәуекелдерін анықтау.

2.1. Персоналды басқару бойынша:

Орталықтың бекітілген штаттық кестесіне сәйкес, қызметкерлерінің саны 83 бірлікті құрайды (директор – 1, директордың әлеуметтік жұмыс жөніндегі орынбасары – 1, бас бухгалтер – 1, шаруашылық-қызмет көрсету персоналы – 16, әлеуметтік жұмыс жөніндегі маман – 2,5, әлеуметтік медициналық қызмет көрсету жөніндегі персонал – 11,5, әлеуметтік тұрмыстық қызмет көрсету жөніндегі персонал – 20, әлеуметтік-психологиялық қызметтер көрсету жөніндегі персонал – 2, заңгер – 1, әлеуметтік – педагогикалық қызметтер көрсету жөніндегі персонал – 25, әлеуметтік – мәдени қызметтер көрсету жөніндегі персонал – 2).
2024 жылдың 23-ші желтоқсанында Орталықта іс жүзінде 80 қызметкер жұмыс істейді (бос орын – 3, жүктілікке және босануға байланысты демалыста – 4). 
[bookmark: _GoBack]2024 жылы 9 адам жұмысқа қабылданды, оның ішінде 2 қызметкер ішкі ауыстыру бойынша жұмысқа қабылданды, «Жұмыспен қамту орталығынан» жолдама бойынша жұмысқа 5 адам қабылданды, өз еркімен жұмыстан босатылғандар саны – 5, теріс себептермен жұмыстан босатылған қызметкерлер болған жоқ. Жұмысқа қабылдау туралы өтініштер, берілген күнге белгіленген жұмысқа қабылдау кезеңіне сәйкес келеді. Жұмысқа қабылдау туралы бұйрықтар белгіленген мерзімдер мен рәсімдерге сәйкес келеді. 
Еңбек шарттарын есепке алудың бірыңғай жүйесіне (бұдан әрі – ЕШЕБЖ) еңбек шарттары туралы мәліметтерді ұсыну тәртібі: Орталықта жұмыскермен еңбек шартын жасасу және тоқтату, оған енгізілетін өзгерістер және (немесе) толықтырулар туралы ақпаратты ЕШЕБЖ-ға электрондық форматта уақтылы енгізілген.
Бос лауазымдарға орналасуға арналған хабарландырулар мен мәліметтерді кадрлық қамтамасыз ету ақпараттық жүйесінің ЕШЕБЖ-мен интеграциясы арқылы және «Электрондық еңбек биржасы» мемлекеттік ақпараттық порталы арқылы жолданған.
Орталықта барлығы 25 педагог маманы жұмыс істейді. Оның ішінде 12 - тәрбиеші, 6 - дефектолог-мұғалім, 2 - логопед, 1 - дене шынықтыру мұғалімі, 1 - музыка мұғалімі, 2 - еңбек мұғалімі және 1 - әдіскер. Олардың әрқайсысы «Педагог лауазымдарының үлгілік біліктілік сипаттамаларын бекіту туралы» Қазақстан Республикасы Білім және ғылым министрінің 2009 жылғы 13 шілдедегі № 338 бұйрығына сәйкес, біліктілікке қойылатын талаптарға сәйкес келеді, жоғары және (немесе) жоғары оқу орнынан кейінгі педагогикалық білім немесе техникалық және кәсіптік  білімдері бар.
Орталықтың 5 маманы 2023 жылы біліктілікті арттыру курстарынан өткен, 3 оқыту іс-шаралары өткізілді.
2023 жылдан бастап қазіргі уақытқа дейін ҚР Еңбек Кодексі шеңберінде тәртіптік жауапкершілікке 1 қызметкер тартылған. 
Орталық қызметкеріне материалдық көмек көрсету оның ауыр материалдық жағдайына байланысты жүзеге асырылады. 2024 жылы материалдық көмек көрсетілмеген.

2.2. Мүдделер қақтығысын реттеу бойынша:

Жақын туыстары (ата-аналары (ата-анасы), балалары, бала асырап алушылары, асырап алынған балалары, ата-анасы бір және ата-анасы бөлек аға-інілері мен апа-сіңлілері, аталары, әжелері, немерелері) немесе жұбайы (зайыбы) атқаратын лауазымға тікелей бағынысты бос лауазымдарға орналасу кезінде аффилиирлену фактілері анықталған жоқ.
Қызметкерлер ықтимал мүдделер қақтығысы туралы ақпаратты бастапқы ашу туралы декларацияны толтырды. Қызметкерлердің лауазымдық міндеттерін орындау кезінде мүдделер қақтығысы фактілері анықталған жоқ.
2.3. Арнаулы әлеуметтік қызметтер көрсету мәселелері бойынша:
Орталық тәуліктің күндізгі уақытында (орталыққа болу тәртібі орталық директоры бекіткен Ішкі тәртіп ережелерімен айқындалады: сағат 08:00 минуттан бастап, сағат 17:00 минутқа дейін, аптасына 5 күн) психоневрологиялық патологиясы бар және тірек-қимыл аппараты бұзылған 1,5 жастан 18 жасқа дейінгі мүгедектігі бар балаларға (бұдан әрі - қызмет алушы) арнаулы әлеуметтік қызметтер көрсетеді. «Халықты әлеуметтік қорғау саласында арнаулы әлеуметтік қызметтер көрсету стандарттарын бекіту туралы» Қазақстан Республикасы Премьер-Министрінің орынбасары - Еңбек және халықты әлеуметтік қорғау министрінің 2023 жылғы 29 маусымдағы № 263 бұйрығына сәйкес, Орталық 8 арнаулы әлеуметтік қызмет түрлерін:
1) әлеуметтік-тұрмыстық қызметтер;
2) әлеуметтік-медициналық қызметкер;
3) әлеуметтік-психологиялық қызметтер; 
4) әлеуметтік-педагогикалық қызметтер;
5) әлеуметтік-еңбек қызметтер;
6) әлеуметтік-мәдени қызметтер;
7) әлеуметтік-экономикалық қызметтер;
8) әлеуметтік-құқықтық қызметтер,
көрсетеді.
Орталықта қамтамасыз етіледі:
1) қызмет алушылардың жеке даму, әлеуметтену және интеграция деңгейін арттыруға, бейімделу мінез-құлық дағдыларын, әлеуметтік-тұрмыстық және еңбек қызметінің дағдыларын қалыптастыруға, инклюзияға бағдарланған жеке қажеттіліктерін ескере отырып, арнаулы әлеуметтік қызметтер көрсету;
2) қызмет алушыларды және олардың отбасы мүшелерін арнаулы әлеуметтік қызметтер көрсетудің көлемі мен түрлері, ішкі тәртіп қағидалары туралы хабардар ету;
3) ғимаратты санитариялық-эпидемиологиялық нормаларға, қауіпсіздікке, оның ішінде өрт қауіпсіздігіне қойылатын талаптарға сәйкес ұстау;
4) заманауи техникалық жарақтандыру;
5) қызмет алушылардың жеке басына қол сұғылмауын және қауіпсіздігін қамтамасыз ету;
6) қолайлы моральдық-психологиялық климат құру;
Қызмет алушылардың жеке қажеттіліктерін бағалау негізінде мүгедектігі бар адамды абилитациялау мен оңалтудың жеке бағдарламасын ескере отырып, орталық мамандары қызмет алушылардың әрқайсысына бір жыл мерзімге жеке жоспар әзірлейді.
Өткізілген іс-шаралар мен тоқсан сайынғы мониторинг қорытындыларын орталық мамандары мониторинг журналында көрсетеді. Мониторинг журналы әрбір қызмет алушыға жеке жүргізіледі.
2024 жылдың 23 желтоқсанында Орталықта 87 бала арнайы әлеуметтік қызмет алады. 2024 жылы (Е-собес)  порталы бойынша түскен балалар саны 34 бала, шыққандар 30 бала: оның ішінде кәмелеттік жасқа, 18 жасқа толғандар – 6, оңалтудың жеке бағдарламасының мерзімінің өтуіне байланысты – 13, басқа мекемеге ауысуына байланысты – 6, өз еркімен – 5.
Жүргізілген талдау Орталықтың мамандары өз жұмыстарын орындау кезінде, мемлекеттік көрсетілетін қызметтер стандарттары мен ережелерді және халықты әлеуметтік қорғау саласындағы қатынастарды реттейтін Қазақстан Республикасының өзге де нормативтік құқықтық актілерін басшылыққа алатынын көрсетті.
Ұсынымдар:
Арнаулы әлеуметтік қызметтер көрсету сапасын жақсарту жөніндегі жұмысты жалғастыру.

2.4. Мемлекеттік сатып алуды жүзеге асыру мәселелері бойынша:

Сатып алу жоспарына сәйкес 2024 жылдың ішінде Орталық жалпы сомасы 109,6 млн. теңгені құрайтын, 243 мемлекеттік сатып алу туралы шарт жасасты, оның ішінде: электрондық дүкен арқылы 12,7 млн.теңге, баға ұсыныстарын сұрау арқылы 66,4 млн. теңге және өткізілмеген сатып алулар бойынша бір көзден алу тәсілімен 8,5 млн. теңге. «Мемлекеттiк сатып алу туралы» Қазақстан Республикасы Заңының 39-бабы, 3 тармағының 1 тармақшасына  сәйкес тікелей шарт жасасу арқылы бір көзден алу тәсілімен жүргізілген мемлекеттік сатып алулар: коммуналдық қызметтер үшін 21,3 млн. теңге.
Мемлекеттiк сатып алу веб-порталына бекітілген мемлекеттік сатып алу жоспарын орналастыру мерзімдері сақталады. Мемлекеттік сатып алу жоспары Орталық директорының бұйрығымен бекітілген. Шарттардың барлық жобалары алдын ала өнім берушіге келісуге жіберіледі, орындау мерзімдері сақталады. 
Қазынашылық органдарында тіркелуді талап ететін барлық шарттар белгіленген мерзімдерден аспайды, бұл К2 (қазынашылық порталы) және мемлекеттік сатып алу порталдарында расталады.
Камералдық бақылаудан goszakup.gov.kz мемлекеттiк сатып алу веб- порталына хабарламалар түспеген.
2024 жылғы қаңтардан 2024 жылғы желтоқсанға дейін 1 мемлекеттік сатып алу қатысушысының (өнім беруші) шарты бойынша тауарды уақтылы жеткізбеу және қызметтерді (жұмыстарды) орындамау жағдайлары орын алды. Осы бойынша сотқа тиісті талап арыз жіберілді.
Талданып отырған кезеңде мемлекеттік және бақылаушы органдар тексерістер жүргізген жоқ, прокурорлық қадағалау актілері, сот актілері түскен жоқ.
Ұсынымдар:
Мемлекеттік сатып алу туралы шартты тікелей жасасу арқылы бір көзден алу тәсілімен мемлекеттік сатып алу көлемін азайту жөніндегі жұмысты жалғастыру.

2.5. Сыбайлас жемқорлыққа қарсы жұмысты ұйымдастыру

Орталықтағы сыбайлас жемқорлыққа қарсы іс-қимыл жөніндегі функциялар директордың бұйрығына сәйкес заңгерге жүктелген.
Орталықта «Сыбайлас жемқорлыққа қарсы іс-қимыл туралы» Қазақстан Республикасының Заңына, «Сыбайлас жемқорлыққа қарсы іс-қимыл саласындағы Қағидаларға» және Азаматтық қызметшілердің қызмет әдебі кодексіне сәйкес Орталық қызметкерлері арасында сыбайлас жемқорлық құқық бұзушылықтардың профилактикасына, сондай-ақ Орталықтың қызметінде сыбайлас жемқорлыққа қарсы заңнаманы қолдану тиімділігін арттыруға бағытталған жұмыстар жүргізіледі.
Барлық қызметкерлер мен олардың жұбайлары жыл сайын 250 нысан бойынша активтер мен міндеттемелер туралы декларация тапсырады.
Орталық қызметкерлерінің сыбайлас жемқорлық әрекеттеріне қатысты жеке және заңды тұлғалардан өтініштер түскен жоқ. Талданып отырған кезеңде сыбайлас жемқорлық құқық бұзушылықтар жасағаны үшін қызметкерлерді әкімшілік және қылмыстық жауапкершілікке тарту фактілері анықталған жоқ.
Ұсынымдар:
Сыбайлас жемқорлыққа қарсы іс-қимыл жөніндегі шараларды одан әрі күшейту, оның тиімділігін арттыру мақсатында:
1) қолданыстағы заңнаманы және оған енгізілетін өзгерістер мен толықтыруларды түсіндіру бойынша әдістемелік сағаттар өткізу;
2) ұжымда сыбайлас жемқорлық көріністеріне төзбеушілікті қалыптастыруға бағытталған түсіндіру жұмыстарын жүргізу.

3. Қорытынды бөлім. 

3.1. Орталық қызметіндегі сыбайлас жемқорлық тәуекелдеріне, сыбайлас жемқорлық құқық бұзушылықтар жасауға ықпал ететін себептер мен жағдайлардың туындау мүмкіндіктеріне жүргізілген ішкі талдау қорытындылары бойынша анықталған жоқ.

3.2. Орталық қызметіндегі сыбайлас жемқорлық тәуекелдерін ішкі талдау нәтижелері бойынша:

1. Сыбайлас жемқорлық тәуекелдерін азайту мақсатында жұмыс тобы «Сыбайлас жемқорлыққа қарсы іс-қимыл туралы» Қазақстан Республикасының Заңына сәйкес сыбайлас жемқорлыққа қарсы іс-қимылдың негізгі қағидаттарын сақтай отырып, Орталық қызметіндегі сыбайлас жемқорлық тәуекелдерін ішкі талдау жөніндегі жұмысты жалғастыруы қажет.
2. Сыбайлас жемқорлық тәуекелдерін ішкі талдау нәтижелері Орталықтың интернет-сайтында орналастырылсын.

Жұмыс тобының мүшелері:

Директордың әлеуметтік 
жөніндегі орынбасары                                                        Бүркітбаева Н.А.

Тәрбиеші                                                                                Азилбаева А.Ж.
                                                                        

Методист                                                                                Садуакасова Л.Б.

Заңгер                                                                                     Омиргалин Н.Б.

Аға мейірбикесі                                                                            Жақсылықова Д.С.

	













                                                                                           
	
	                 



                                              











               

              
                 
















                              
                             








                             

                           

                            


                         



